Guovdageainnu meahcceguovddáš – Referáhta stivračoahkkimis 15.01.2020

Mielde: Káre Márja, Ellen Cecilie, Svein

1. Oktasaš čájáhus
Suohkanstivrra mearrádus oktasaš čájáhusa birra ja maid dat mearkkaša midjiide. 
Elle čilgii ášši, ahte suohkan lea gávnnahan ahte ferte álgit ođđasit ja bidjat anbudan.
Svein lei evttohan čállit reivve suohkanii ja gáibidit mávssu min goluid ovddas, muhto gávnnaheimmet ahte dat ii livčče buorre taktihka.  
Mearrádus: Meahcceguovddáš áigu addit fálaldaga hálddášit olles čájáhusa.

Mii álgit dál juo bargat dainna. 

2. Ekonomiija ja rehketdoallu 

Rehketdoallu ii leat vel áibbas gárvvis. Elle čilgii rehketdoalu nu guhkás go lea ollen. Čilgiimet muhtin áššiid čoahkkimis, ja Svein galgá gávdnat/ráhkadit eambbo vedleggat. Elle diehtá dál maid son galgá máksit. Rehketdoalus galgá leat golut ja sisaboađut, muhto maiddái mii mis lea opmodahkan, vealgin ja buorrin. Svein lea ráhkadan opmodatlisttu, muhto dan ferte divvut.

Go rehketdoallu lea gárvis de galgá sáddejuvvot epoastan stivralahtuide, vai besset studeret dan ráfis ovdal boahtte čoahkkima.
Stivra dohkeha ahte Elle oastá rehketdoalloprográmma ja máksá veahki oahppat dan.

3. Konstitueren, bargojuohkin ja bargovuogit/gulahallan stivrras. 
Mii leat bivdán stivralahtuid cealkit maid sii háliidit ja sáhttet bargat. Ii oktage leat vel vástidan. Mii bivdit fas buohkat dahkat dan vai mis lea buoret vuođđu. Eat sáhttán konstitueret stivrra dan dihte go leimmet dušše golmmas čoahkkimis. 
Svein evttohii dán bargojuohkima:
Jođiheaddji 

Máret
Nubbin jođiheaddji 
Káre Márjá
Ruhtadoalli 

Elle
Čálli


Ánne Márjá
Earát ledje ovtta oaivvilis, muhto mii fertet vuos oažžut vástádusa Márehis ja Ánne Márjjás ja de ferte boahtte stivračoahkkin mearridit. Dan rádjái buohkat doibmet boares doaimmain. 
4. Virgáibidjan dahje engašeren veahki
Jurdda virgáibidjamis lei bálkkáhit prošeaktabargi, gii ee. galggai bargat čájáhusaiguin. Eaktu lei ahte mii oažžut ruđa suohkanis. Go dát maŋiduvvo, de fertet rievddadit plána. Svein evttohii bálkkahit ruhtadoalli omd. 10 % virggis bargat rehketdoaluin ja ohcamiiguin. Dat galgá leat dan rájes go rehketdoallu lea dohkkehuvvon ja lea mearriduvvon gii galgá leat rehketdoallin. Elle lea cealkán ahte son sáhttá joatkit rehketdoallin, ja son sáhttá bargat maiddái ohcamiiguin, jus oažžu 20% bálkká. Mearriduvvo loahpalaččat boahtte čoahkkimis. 
Svein evttohii vuoruhit vissis ruđa (omd. 20000 kr) engašeret earáid, omd eará prošeaktabarggu ohcciid konkrehta bargui. Son galgá čállit listtu makkár bargui mii dál dárbbašit veahki, ovdal go mearriduvvo.

5. Nuppástuhttinruhta 
Mii jurddašit ohcat nuppastuhttinruđa Márkanbálggis-ovdaprošektii. Elle galgá ságastallat Ann Catharinain vejolašvuođaid birra.

6. FeFo-seminára
FeFo lágiida seminára Álttás 04.–05.02. luondduhálddášeami ja sámi kultuvrra birra. Mii háliidit ahte muhtin searvá Meahcceguovddáža bealis, muhto ii oktage mis geat leimmet dan čoahkkimis sáhte dahkat dan. 
Mearrádus: Mii máksit goluid (gitta 4000 kr.) ovtta oasseváldi ovddas ja bivdit stivralahttuid cealkit lea go beroštupmi. Ferte dieđihit farga. 
7. Boahtte stivračoahkkin ja jahkečoahkkin
Boahtte čoahkkin ferte leat vahkus mii álgá 10.02. (Lea go mánnodaga 10.02. vejolaš)
Dalle galgat gárvvistit maid eat ollen dál ja dasa lassin ee. dáid áššiid:
1. Anárjoga álbmotmeahcci – čájáhus ja ovttasbargu álbmotmeahccestivrrain

2. Johtti čájáhus

3. Kursaplána

4. Čoahkkin Sámedikkiin

5. Neahttasiidduid buorideapmi

Evttohus ahte 2020 jahkečoahkkin šaddá juo borgemánus, dan dihte go skábmamánnu lea unohis áigi, ja dasa lassin mii dárbbašit ođđa olbmuid stivrii. Boahtte stivračoahkkin mearrida.



Svein 
čálli

